
Abstract 

 
Art is essentially an aesthetic activity. Its main intention is to 

express and symbolize the inner feelings of a person sufficiently through 
the images of human beings. Art in its all forms fulfills its role by showing 
the freedom of ideas and spirit. Poetry is considered as supreme in all 
forms of art.  

Poetry through its lyrical tune and beautiful presentation captures 
the concentration of listeners and readers, and that is the art of poetry 
which is remarkable in accordance of other forms of art and aesthetics. 
Most philosophers including Hegel regard the poetry as the “most perfect 
art”, because it provides the richest and most concrete expression of  
spiritual freedom. Like all forms of the art Poetry is also able to show 
spiritual freedom. Poetry is not just the prearranged presentation of inner 
thoughts and ideas, but it is actually the enunciation of thoughts and   
ideas in the language. An important aspect of the art of poetry is the   
musical ordering of words themselves or “versification.”  

In this research paper, I have tried to define the art of poetry, its 
modes and forms with different artistic lyrics. Most of the critics on the 
basics of the subject; have classified the poetry into three forms, i.e. epic, 
lyric and dramatic poetry. Keeping in the view in this article I have    
explained the different modes and meters of poetry.  

 

�� : 
فن بنيادي طور تي هك جمالياتي سرگرمي آهي، جنـهـن جـي وسـيـلـي فـرد 

پنهنجي خيالن جي دنيا آباد كري ٿو ۽ اندر ۾ آيل اڌمن، ذهن ۾ ويٺل سوچن، دل جـي 

امنگن، آروزوئن ۽ ٻين كيفيتن کي بيان كري ٿو. هونئن ته فن جا گهڻـا ئـي نـمـونـا 

آهن، جيئن عمارتسازي به هك فن آهي، جادو يا هٿ جي صفائي ڏيکارڻ به هـك فـن 

آهي، نانگن کي نچائڻ به فن آهي، كاٺ، لوه، سون، چاندي ۽ ٻين ڌاتن کـي كـتـب 

آڻي كي استعمال جون شيون ٺاهڻ به هك فن آهي. پر جڎهن اسان ادب ۾ فـن جـو 

لفظ كتب آڻيون ٿا ته ان مان اها مراد الڳ ورتي ويندي آهي. ادب ۾  فنكار پنهنجي 

حسي تجربي، مشاهدي، مطالعي ۽ تخيل جي آڌار تي كا نئين شئي جوڙي ٿـو. ۽ ان 

نئين شئي ۾ فنكار جو تخيل ۽ هنر جيكڎهن كاميابي سان همكنـار ٿـيـن ٿـا تـه 

اهو فنپارو ادب جي دنيا ۾ پاڻ مڃائي ٿو، ٻي صورت ۾ اڌورو اظهار بي معنيٰ ۽ مـقـصـد 

هجڻ سان گڎ غير جمالياتي ٿي وڃي ۽ پو اهڑي فن پاري کي ادب ۾ كا بـه پـذيـرائـي 

فطري فن کي پاسي تي رکندي به فن کي ٹن حصـن م “ نٿي ملي. نقادن جو چوڻ آهي ته 

 ورهائي سگهجي ٿو.

 . عملي فن3  . علمي فن2 فنون لطيفه .1

سـان آهـي.  Aesthetic senseفنون لطيفه جو لاڳاپو انسان جي جمالياتي حس

جو درجـو رکـي ٿـو. جـڎهـن تـه consumer productعلمي فن فرد جي گهرجائو صنعت 

عملي فن پڻ فرد جي هك هاكاري سرگرمي آهـي جـنـهـن وسـيـلـي هـو رانـديـون ۽ 

كسرت جا مختلف طريقا سکي پاڻ کي جسماني توڙي ذهني طور تي صحتمند رکـي 

ٿو. انسان پنهنجي گهرجن جي لا جيترون به مشينون، اوزار، گاڏيون، جـهـاز ۽ ٻـيـون 

شيون ايجاد كري ٿـو يـا ٺـاهـي ٿـو، اهـي عـلـمـي فـن يـا هـنـر جـي دائـري ۾ اچـن 

ٿيون...جڎهن ته شاعر يا كو ٻيو تخليقكار كابه شي لکڻ کان اڳ پـنـهـنـجـي ان 

تحرير جو كو خاص خاكو پنهنجي ذهن ۾ نه ٿورکي، نه ئي وري هـو كـجـهـه طـئـي 

كري پو لکڻ ويهندو آهي. هو تخليق جي مختلف مرحلن ۾ ان کي تـبـديـل كـنـدو 

رهي ٿو. فن  خاص كري لطيف فن جو واسطو تخيل سان هوندو آهي انكري فـن فـرد 

جي ذهني اختراع ۽ شعوري گهوٻين جهڑن آزارن کان بچا لا هك مـرهـم جـو كـم 

 )1” (كري ٿو.

۾ آرٽ بـابـت گـهـڻـو ”  اسٹينفورڊ انسائيكلو پيڈيا آف فلاسافي “ آن لائين 

 بحث ٿيل آهي، پر هي پنج نكتا جهڑو كر ان بحث جو نتيجو لڳن ٿيون.

1) An artist is a person who participates with understanding in the making 

of a work of art.  

2) A work of art is an artifact of a kind created to be presented to an art 

world public. 

3) A public is a set of persons the members of which are prepared in some 

degree to understand an object which is presented to them. 

4) The art world is the totality of all art world systems.  

5) An art world system is a framework for the presentation of a work of 

art by an artist to an art world public.”(2) 

يعني فنكار اهو فرد آهي جيكو فنپارن وسيلي دنيا ۾ ڀاڱي ڀائيوار ٿـئـي ٿـو، ۽  

فنپارو فن جو اهڑو اظهار آهي جيكو پنهنجي كاريگري جي طفيل عوام تـائـيـن پـهـچـي  

ٿو، عوام اهڑن ماڻهن جو جٿو آهي جيكو كنهن نه كنهن سطح تي پيـش ٿـيـل فـنـپـاري  

کي سمجهي ٿو، فن جي دنيا ۾ سڀ فن اچي وڃن ٿا، ۽ هي فن جي  دنـيـا هـك اهـڑو هـنـڌ  

 آهي جنهن ۾ هك فنكار پنهنجو فنپارو فن شناس عوام اڳيان پيش كري ٿو. 

عملي ۽ علمي فن کانسوا به فنون لطـيـفـه جـا ٻـه قسـم آهـن، هـك قسـم ۾ 

كاشي، جنڈي، چٹسالي، سازن ۽ راندين جي سامان جو ٺاهڻ وغيره اچي وڃن ٿـا تـه 

فنون لطيفه جي ٻي قسم ۾ شاعري، مصوري، خطاطي، موسيقي ۽ رقص اچي وڃـن ٿـا. 

ناليواري تعليمدان ۽ جماليات تي هك كتابچو لکندڙ سيد عـلـي رضـوي جـو چـوڻ 

 آهي ته:

فنون لطيفه مان مراد اهڑا فنون آهن، جن جو جمالياتي اثر انـهـن جـي اصـل “ 

 )3” (كم يا مقصد جي ختم ٿي وڃڻ کان پو به جاري رهي ٿو.

ٻين به كيترن ئي نقادن فن بابت اهڑا ويچار ڏنا آهن ته فن جـو اصـل اثـر ۽ 

مڃتا ان شئي جي كتب اچڻ يا مقصد پورو ٿي وڃڻ کان پو به برقرار رهي ٿو. بلكـه 

 كروشي جو چوڻ هو ته، 

“A painting might prove useful as an investment perhaps but this 

usefulness would be quit tangential  to its aesthetic value.” (4) 

يعني مصوري جو كو نمونو شايد سيڑپكاري جي لاء لاڀائتو ٿي بـه پـوي پـر 

سندس اهو لاڀائتو هجڻ ان جي جمالياتي قدر کان پاسيرو هوندو. كروشـي تـه فـن ۾ 

كنهن به قسم جي ملاوٽ يا مقصد جي پڻ سخت خلاف هو. هن ان خيال جو هو ته فن 

پاڻ هك مقصد آهي ۽ اهو مقصد صرف ۽ صرف جماليـات آهـي انـكـري فـن کـي 

جماليات کانسوا ٻي كنهن به مقصد لا نه هجڻ گھرجي. ڀلي پو اهو مقصد نيكـي 

 ۽ اخلاق ڇو نه هجي.

 پروفيسر كرومبي جو چوڻ آهي ته:

ادبي فن جو مقصد يا مراد آهي ظاهر كرڻ، نمائندگـي كـرڻ يـا اطـلاع “ 

پهچائڻ... اسان کي ادب ۾ خوبصورتي ان وقت نظر اچي ٿي جڎهن ان کي 

 )5” (پنهنجي مقصد ۾ كاميابي ٿي هوندي.

۽ يقينن ادب جو مقصد جمالياتي سطح تي ان جو اثر  پذير هجڻ آهي. هونئن 

ته دنيا ۾ مختلف وقتن دوران فن جي لا مختلف تصور قبول كيا ويا، جيئن يونان ۾ فن 

کي نقل جو به نقل يعني ٹئين درجي جي سرگرمي سڎيو ويو. ان کي تقليد جو نظريو پڻ 

تصور كيو ويو. كجهه ڏاهن ته ان تي سخت تنقيد كئي پر كجهه ڏاهن جو چوڻ هو 

ته جيكڎهن فرد تقليد نه كندو ته كائنات جمود جـو شـكـار ٿـي ويـنـدي ۽ ٻـارڙا 

ڳالهائڻ کان ويندي کائڻ پيئڻ به نه سکي سگهندا. هنن جو خيال هو ته ڇاكاڻ ته ٻارڙو 

جڎهن ڳالهائڻ سکي ٿو ته اهو پڻ هك قسم جي تقليد ٿو كري. يونانين ۾ خاص طور 

ارسطو فن کي خاص مڃوتي ڏني ۽ چيو ته هك سٺي ڊرامي وسيلي حـقـيـقـي درد جـو 

 كٿارسس كري سگهجي ٿو ۽ جذبن ۽ احساسن کي پڻ پاڪ كري سگهجي ٿو. 

اهڑي ريت فن بابت كيترائي مختلف ۽ متزاد رايا سامهون ايندا رهيا آهـن، 

جي مصنف کي چوڻو پيو ته ماضي ۾ فن کي مـخـتـلـف ”  فن جو فلسفو“ ايسيتائين جو 

 طريقن سان بيان كيو ويو.

“In the past Art has been variously defined.” (6) 

جڎهن ته فرانس جي ڏاهي ۽ وجودي فيلسوف جان پـال سـارتـر چـوي ٿـو تـه 

فطري سونهن کي كنهن به طرح سان فني سونهن سان نٿو ڀيٹي سگهجي ڇاكـاڻ تـه 

 فن جي كا به پڇاڙي ناهي. فن هك قدر آهي ڇاكاڻ ته ان ۾ كشش آهي.

“The beauty of nature is in no way comparable to that of art. The 

work of art does not have an end… the work of art is a value because 

it is an appeal.” (7) 

 ڊاكٹر الهداد ٻوهئي صاحب فن کي هن طرح بيان كيو آهي.

 آرٽ تجربا ڏئي ٿو ۽ پهچائي ٿو. .1

آرٽ اهي تجربا( آرٹسٹ جا) مختلف زهنن تائيـن مـخـتـلـف نـمـونـن سـان  .2

 پهچائي    ٿو.

آرٽ مقصد نه پر وسيلو به آهي، جنهن سان تجربا خود آرٹسٹ جـي ذهـن ۾  .3

 پيدا ٿين ٿا.

 )8”(آرٽ جي تجربن پيدا كرڻ جو كم آرٽ کانسوا ممكن نه هو. .4

توڙي جو مختلف دورن ۾ فن بابت مختلف خيال پيش كيا ويا، پر ڏٺو وڃـي 

سڀني کان مقبول خيال اهو رهيو ته فن فرد جي نه صرف پنجن احساسن کي راحـت “ ته 

بخشي ٿو بلكه ڇهين حس جي پڻ تعمير كريٿو. يعني هك سٺي موسـيـقـي انسـان 

جي سماعتن کي سكون ڏئي ٿي، هك سٺو ڊرامو، رقص، فلم يا ڊاكيومنٹري انسـان 

جي اکين کي وڻي ٿي، خوشبو ۽ ذائقو اهڑو سينسري آرٽ آهي، جيكو انسـان جـي 

ساهن ۽ زبان کي سٺو لڳي ٿو، مجسما ۽ ٻيون  گداز شيون انسان جي لمس کي لڀائـيـن 

ٿيون، جڎهن ته فن جا سڀئي عنصر گڎيل طور كنهن نـه كـنـهـن طـرح انسـان جـي 

 )9( ”جي تعمير كن ٿا.   sixth senseڇهين احساس 

 �ئ��ي:
فنون لطيفه جي ٻين سڀني نمونن جي پنهنجي همـيـت آهـي پـر انـهـن مـان  

شاعري کي وڌيك فوقيت ڏني وئي آهي، توڙي جو افلاطون شاعرن جي خـلاف هـو ۽ 

هو انهن کي پنهنجي خيالي رياست ۾ نه پيو ڏسڻ چاهي پر ان جي باوجود هن جو خيال 

 هو ته:

 “ He (Plato) recognizes the power of poetry over the human soul and 

intimates that he has full appreciation of its pleasures.” (10) 

شاعري ڇاكاڻ ته احساسن جي ٻولي آهي ان كري اها جذبن ۽ احسـاسـن 

 تي جلد اثر انداز ٿئي ٿي.

شاعري احساسن، جذبن، اڌمن، امنگن ۽ اميدن جو اجـهـل وهـكـرو آهـي، 

جيكو خوبصورت لفظن جي صورت م پهاڙن تان كنهن ندي وانگر وهندو رهي ٿـو. 

 شاعري سچ ۽ راحت جي رهاڻ جو نالو آهي. 

“In poetry, we find the connotation with truth and pleasure.” (11) 

شاعري شاعر جي بي ترتيب وهكري جو ميـڑ هـونـدي آهـي جـيـكـو هـو، 

پنهنجي ذاتي تجربي ۽ اڀياس مان پرائي ٿو ۽ ان کي هك سـهـڻـي تـرتـيـب ڏئـي ٿـو. 

بلكه اهو چوڻ به درست ئي ٿيندو ته شاعري لفظن جي سهڻي ترتيب جو نـالـو آهـي ، 

 جنهن ۾ فكر هك ڳردار ميوي وانگر سمايل هوندو آهي.

“The ideal poetry is not a representation but a direct manifestation of 

present experience.” (12) 

يعني سٺي شاعري محظ پيش كش ناهـي هـونـدي بـلـكـه اهـا حـاضـر 

 تجربي جو سنئون سڌو اظهار هوندي آهي.

شاعري روح جي اٿاهه گهراين مان كنهن امالك جذبي سان سٹ کـائـي “ 

اظهار جو رستو وٺندڙ اندر جي احساس جو نالو آهي. شـاعـري زمـيـن جـي 

گهراين مان ڦٹي نكتل ان ٻوٹي جو نالو آهي، جيكو هوائن ۾ جـهـولـي ۽ 

جهومي آسمان ڏانهن ڏسي مسكـرائـي ٿـو. شـاعـري آسـمـان ۾ كـريـل 

وسكاري جي ان پهرين كڻي جو گيت آهي، جيكا مـٹـي سـان مـلـي 

خوشبو ۾ تحليل ٿي وڃي ٿي. شاعري ان پکي جو آواز آهي جيكو وڻـن 

جي ٹارين ۽ گلن سان ٹكرائي موسيقي بڻجي وڃي ٿو. شاعري سـاز مـان 

 نكتل ان مڌر سُر جو نالو آهي جيكو ٻڌندڙ کي حواسن سـان شـيـريـنـي

 جو ذائقو ڏئي ٿو. شاعري ٻارڙي جو اهو ابهم ٻول آهي، جيكو كنهـن مـا

۾ بي انتها مامتا جاڳائي ڇڎي ٿو. شاعري ان رقص جو نالو آهي جنهن جـي 

وجد جي طفيل كو رقاص زندگي قـربـان كـرڻ جـو سـوچـي ويـهـي ٿـو. 

شاعري ان عظيم علم جو نالو آهي جنهن جي سرپرستي كا الهامـي قـوت 

 )13” (كري ٿي.

شاعري فرد جي خواهشن، امنگن، بک، بدحالي، عشق، محبت، پـيـار، امـن، 

سك، سهپ ۽ نماڻائي جهڑن انيك گڻن کي لفظن جـي حسـيـن مـوسـيـقـي ۾ پـيـش 

كرڻ جو نالو آهي. ۽ اها پيشكش ان فرد کي لڀائي ٿي، جنهن جي دل جي  ڳالـهـه ان 

۾ موجود هوندي آهي.  شاعري شاعر جي ڌرتي جي نمائنگي كندڙ عـنـصـر آهـي ۽ 

شاعري ان ڌرتي تي مقبول ٿي سگهي ٿي جتي ان شاعر جي ساڳي ٻولي ڳالائـيـنـدڙ ۽ 

ساڳي وايو منڈل، موسمن ۽ معاشري جا فرد کيس پڑهندا. يعني شاعري جي مقبولـيـت 

جو كارڻ زمان ۽ مكان به ٿي سگهن ٿا. ٻي صورت ۾ شاعري اوپري، وائڑي ۽ بي اثـر 

لڳندي. ڇاكاڻ ته شعر ۾ شاعر جنهن تجربي کي قلمبند كريـٿـو اهـو جـيـكـڎهـن 

عوام جو ناهي ته يقينن سندس شاعري اڻٺهكندڙ، بي سوادي ۽ سـمـجـهـه کـان ٻـاهـر 

 لڳندي.

شعر انهن تجربن جي گروه، كلاس يا ميڑ کي ٿو چئجي جـيـكـي هـك “ 

ٻي کان نه رڳو هك حد تائين مختلف ٿـي سـگـهـن ٿـا پـر هـك ٻـي کـان 

پنهنجي جدا جدا كردار جي كري به مختلف آهن، ڇوته انهن هـر هـك 

 )14” (مان معياري تجربو حاصل ٿئي ٿو.

اهو پڻ سچ آهي ته شاعري هك پاسي سوز، ڏک، درد ۽ سـور جـي تصـويـر 

هوندي آهي ته ٻي پاسي جماليات جو اهڑو جهان هوندي آهي، جتي اهو سـاڳـيـو سـور 

 سرور بڻجي نازل ٿئي ٿو. 

“Fine poetry consists of image-making, and as such is compatible 

with the poet’s ignorance of truths about what is real.” (15) 

يعني سٺي شاعري تخيل تي بيٺل هوندي آهي ۽ اها شاعر پاران وساريل سچ 

 سان همكنار هوندي آهي.

 آ اي رچرڊس جي حوالي سان ڊاكٹر الهداد ٻوهيو صاحب لکي ٿو ته:

شعر مان گهڻو كري عام سچ ملي ٿو... دل جي سچي روشني رڳپ سهڻن “

لفظن ۾ آهي...جيكي ادب وڻيوَ سو پيدا كيو پر ان ۾ سادگي ۽ ايكائي 

ضرور ڀريو...شعر جا وڏا مقصد ٻه آهن هك تفريح ٻـيـو تـعـلـيـم.. شـعـر 

طاقتور جذبن جي زور سان اڌما ڏئي نكرڻ کي ٿو چئجي...شعر اهو آهـي 

 )16” (جنهن ۾ سٺي ۾ سٺا لفظ سٺي ۾ سٺي ترتيب سان آيل هجن

شاعر انسان جون سڀ جبلتون شاعري ۾ بيان كن ٿا، پر اهو شـعـر وڌيـك اثـر  

رکندڙ ثابت ٿئي ٿو جنهن ۾ درد جو اظهار سگهاري انداز سان ٿيـل آهـي. ڇـاكـاڻ تـه اهـا  

 انسان جي فطرت آهي ته هو خوشي کان وڌيك درد جو اثر جلد قبول كري وٺندو آهي. 

ڏک ۽ درد جي باري ۾ فكري نكتا سڄي انسان ذات جـي شـاعـري مـان “ 

پڌرا آهن، هي نكتا موت، جنگ، بيماري، بکي، استحصال يا پـيـڑا جـي 

باري ۾ اڀاريا ويا آهن ۽ انكري سماجيات جي خيال کان شاعري جـو وڏو 

 )17” (حصو والارين ٿا.

شاعري جو وجود ۾ اچڻ هك واقعو ضرور آهي ۽ ان حـادثـي ۽ واقـعـي جـو 

اظهار جڎهن فرد پنهنجي اكيلاين ۾ كري كري ٿو ته اهو شاعري جو نمونو بـڻـجـي 

نقادن شاعري کي مختلف قسمن ۾ ورهايو آهي. جـن وڃي ٿو. موضوع جي لحاظ کان 

۾ ڏک، سور، درد، رومان، عشق، وڇوڙا، وصل، رزميه، ڊرامائي، جـمـالـيـاتـي، تـمـثـيـلـي 

وغيره شامل آهن. پر شاعري جو تخليق ٿيڻ شاعر جي تخيلاتي اڏام جو نتيجو آهي، 

 جنهن ۾ مختلف موضوع مزاج آهر اچي وڃن ٿا.

شاعري ان كري وجود ۾ آئي ته جيئن انسان نقل يا تخليقي ۽ تخـيـلاتـي “ 

عكاسي ۽ سگهه وسيلي ٻاهرين دنيا ۾ پنهنجي ضرورتن ۽ خواهشن آهـر 

 )18” (ان ۾ تبديليون آڻي سگهي.

 ٻي پاسي ڊاكٹر ايڇ ٹي سورلي موجب شاعري ۾ ٹي عنصر شامل هوندا آهن.

پهرين ڳالهه اها ته شاعري ٻاهرين هيئت، لـفـظـن. ٻـولـي، تـرنـم، مـواد ۽ “

موسيقي کري جانچي پرکي ڏٺو وڃي، ٻيو آهي ذهني فيصلو جيكو شـعـر 

جي ٻاهرين هيئت ذريعي ظاهر كيل اندروني فكري اهـمـيـت ۽ مـعـنـيٰ 

سان لاڳاپيل هوندو آهي، ٹيون عنصر آهـي جـمـالـيـاتـي رويـو، جـيـكـو 

شاعري جي مطالعي مان ذهن تي پوندڙ جمالياتي اثر جي كري پيدا ٿيندو 

 )19”  (آهي.

هونئن ته شاعري جو تخليق ٿيڻ ئي هك جمالياتي سرگرمي آهي، پر جڎهن 

شاعري ۾ فني جمال ڀرجي ٿو ته اها ڄڻ سونهن جي سورنهن سنيگارن جي مصداق ٿيو 

پوي. ۽ شاعر پنهنجي تخيل، ترنم، فن ۽ لفظن جي حسين جوڙجك ۽ موسيقـي سـان 

 حسن و جمال جا واهر وهائي ٿو.

مختلف فكري حوالن سان گڎ شاعري جو اهم محرڪ جمال ۽ سونهن آهي 

۽ ان كري ئي شاعري کي لفظن جو رقص سڎيو ويو آهي. چون ٿـا تـه سـٺـي شـاعـري 

سونهن جو اهو وهندڙ درياهه آهي جنهن ۾ سونهن، خـوبصـورتـي، جـمـال ۽ جـلال جـا 

كيئي نمونا هر وقت اٿلون ۽ اڇلون ڏيندا رهن ٿا. ۽ اهي پڑهندڙن جي روح ۽ خـيـال 

 کي نه صرف معطر كن ٿا بلكه ان ۾ سوچ جي نين ندين کي پڻ جنم ڏين ٿا.

شاعري ڏات سان گڎ هك علم به آهي، جيكو قديم يونانين کانپو رومـيـن 

جي نالي سان سڎيندا هئي، جنهن مان بـزرگـن ”  ويٹس“ وٽ پهتو، جيكي شاعرن کي 

۽ پيغمبرن جي معنيٰ ورتي ويندي هئي. ائين پوري دنيا ۾ شاعري كنهن نـه كـنـهـن 

صورت ۾ ٿيندي رهي، اردو جو پهريون شاعر ولي دكني کي چون ٿا، جڎهن ته سـنـڌي 

۾ قاضي قادن کي پهريون شاعر سڎيو وڃي ٿو. پر ڏٺو وڃي ته سنڌي توڙي پـنـجـابـي ۽ 

سرائيكي جو پهريون شاعر بابا فريد شكر گنج آهي جـيـكـو ٻـارهـيـن صـدي جـو 

 مشهور شاعر ٿي گذريو آهي، آغا سليم پڻ لکيو آهي ته،

بابا فريد جن وڏا ولي ا هئا، ايڎا ئي وڏا شاعر هئا سندن شاعري جو اثـر “ 

تلسيداس کان وٺي شاهه عبداللطيف ڀٹائي تائين نظر اچي ٿو. ادبي لحاظ 

کان بابا فريد جي شاعري ان كري به اهم آهي ان مان ان دور جـي لسـانـي 

مطالعي جو مواد ملي ٿو ۽ وڏي ڳالهه تـه بـابـا فـريـد سـنـڌي، سـرائـكـي ۽ 

 )20” (پنجابي زبانن جو پهريون شاعر آهي.

انگريزي ٻولي ۾ چاسر کي انگريزي شاعري جو ابو سڎيو وڃي ٿـو، عـربـن ۾ 

پڻ شاعري جو اوج هو ۽ دور جاهليت جو شاعر امرا القيس اڄ به پنـهـنـجـي بـلـيـغ ۽ 

 اعليٰ شاعراڻي آهنگ سبب مڃيو وڃي ٿو، نياز احمد سحر لکيو آهي ته،

عربن جي جهالت واري دور ۾ شـاعـري عـروج تـي هـئـي، ۽ شـاعـرن جـو “ 

پنهنجو شان هوندو هو، هر قبيلي جو شاعر الڳ هوندو هو، جنهن جو كـم 

 )21” (سٺي ۾ سٺي شعر ئي پنهنجي قبيلي جو نالو بلند كرڻ هو.

هر ٻولي ۽ خطي ۾ آفاقي شاعرن کي مان ڏنو ويو آهي. حافظ شيرازي ۽ ورجل 

جـي رسـالـي جـي  هـهجي شاعري جي كتابن مان ماڻهو فال كڍندا هئا. سنـڌ ۾ شـا

تعظيم كنهن مقدس كتاب کان گهٹ نٿي كئـي وڃـي. هـر قـوم ۽ هـر ٻـولـي ۾ 

شاعرن کي ان كري به اهميت ڏني ٿي وڃي ته هو ٻولين جا امين ۽ انهن کي بچائينـدڙ 

هوندا آهن. هو پنهنجي ٻولين کي دنيا جي لاهن چاڙهن ۽ تبديل ٿيندڙ قدرن جي جـي 

واچوڙن کان بچائين ٿا. نه صرف بچائين ٿا بلكه هو ٻولين جو تقدس قـائـم رکـن ٿـا. 

 كارل كراس جو چوڻ آهي:

“My Language is universal whore, whom I have to make into virgin.”  (22) 

آهي پر مـنـهـنـجـي ذمـيـوراي ”  جڳ جي استعمال هيٺ“ يعني منهنجي ٻولي 

آهي ته آئون ان کي اڻڇهيل (كنوارو) بڻائڻو آهي. اها حقيقت آهي تـه سـاڳـي جـڳ 

جي استعمال ۾ ايندڙ ٻولي جڎهن كنهن سٺي شاعر جي شعرن ۾ ٻڌجي ٿي ته بلكل 

نئين ۽ اڻڇهيل لڳي ٿي. بلكه شاعرن جو كم ئي ٻولي کي نكـور ۽ نـئـون كـرڻ 

آهي. پو ان نواڻ سبب ممكن آهي كٿي ٻولي گرامر جي اصولن کان هٹـي بـه وئـي 

 هجي پر ان جو جڎهن جائزو وٺبو ته ان مان معنيٰ جا نوان موتي نكري ايندا.

“The form of sincere poetry, unlike the form of ‘popular poetry’ may 

indeed be some time e obscure, or un grammatical as in some of the 

best of the songs of innocence and experience, but it must have the 

perfection that escape analysis, the subtleties that have a new meaning 

every day…”  (23) 

شاعري جي بنيادي علمن ۾ علم بديع، علم بيان ۽ علم معاني شـامـل آهـن. 

جن سان شاعري جو حسن ۽ فني سونهن پڌري ٿئي ٿي. گهربل شاعـراڻـيـن صـنـعـتـن 

سبب شاعري ۾ فصاحت، بلاغت، سلاست ۽ خوبصورتي اچـي ٿـي. انـهـن صـنـعـتـن 

 ۾تشبيهه، تلميح، تجنيس، استعارا، مبالغا ۽ ابهام شامل آهن. 

 هتي كجهه شاعراڻن اصطلاحن ۽ صنعتن جو مختصر تعارف ڏجي ٿو.

 

 ��ئ��:
عربي لفظ آهي، جنهن جي لغوي معنيٰ آهي؛ اهڑو بيان يـا اظـهـار ”  فصاحت“

جنهن ۾ كتب آندل ٻولي؛ اچارڻ، ڳالهائڻ ۽ ٻڌڻ ۾ وڻندڙ محسوس ٿئـي. شـاعـري ۾ 

ان شعر کي فصيح چئي سگهجي ٿو جيكو نه صرف پڑهڻ ۾ وڻي پر ان جي معنوي اثر 

پذيري ٻڌندڙ تي پڻ پنهنجو اثر ڇڎي. ڀٹائي جي سموري شاعري فصاحـت جـو اعـلـيٰ 

 ترين نمونو آهي. 

ــوڪَ ڍَكِــيــان؛ ــي ل ــن جــان، سُــت ــي ــائِ ــه ــڻَ نِ  نــي

ــرِيــن!  ــپِ ــو سُ ــارِي ــوکــي س ــران، ت ــو ٻَ ــي ــامِ ــھ  اُج

 2:12( سر رپ) 

ــنِ ڏي؛ ــرِيُ ــي ــپ ــرِ سُ ــرَ ڀَ ــن، سِ ــئَ ــه جِ ــه ــي دُون  ڌَرَتِ

ــريــان ڏي تِــئَــن؛ ــنُ پِ ــطِــيــفُ چــئــي، تَ  لَڳــو آهِ، لَ

ــو قَــرِيــبَ جــو.   ــاصُــلُ ٿـِـئــي هـِـئَــن، قَــرِيــن  ح

 1:3( بروو سنڌي) 

 

 ب���:
بلاغت شاعري جي اها خوبي آهي، جنهن تحت شاعري ۾ نه صرف چـٹـائـي، 

صفائي ۽ خوبصورت انداز هجي بلكه ان ۾ زمان، مكان ۽ حـالـتـن  جـو پـڻ ذكـر 

كلام جي سڀني خوبين ۽ معنائن جـي ادائـيـگـي، “  هجي. جامع سنڌي لغات موجب 

 )24” (خوش رواني...كلام جون لفظي خواه معنوي خوبيون

شاهه جي شاعري بلاغت جو اهڑو نمونو آهي جنهن ۾ هك پـاسـي  شـاعـري 

جون سموريون خوبيون موجود آهن ته ٻي پاسي فكري جهتن جا اهڑا دروازا کليل ملـن 

 ٿا  جو انهن جو كو مثال نٿو ملي.

 مَـــرُ تـــه مـــوچـــارِي ٿـِــئـــيـــن، اَجَـــلان اَڳـــي اَڄُ؛

 جان كِي ھُئين جِئري، ته مُـنـڌَ! ڀَـنـڀـوران ڀَـڄُ؛

ـمَـوتُ مـاڻــئـِيـن.
ۡ
 پُنھون ساڻُ پَھَـڄُ، تـه مَـلَـكَ اَل

 4:2(معذوري)

:���� 
زبان جو سولو ۽ عام فهم استعمال سلاست جي زمري ۾ اچـي ٿـو، شـاعـري ۾ 

سليس يا آسان لفظن توڙي عام مروج تشبيهن ۽ استعارن جي كتب آڻڻ کي شاعـري 

جي سلاست جهڑي خوبي مڃيو وڃي ٿو. شاهه جي شاعري پنهنجـي پـر ۾ سـلـيـس ۽ 

سهل آهي. هن پنهنجي پيغام کي پڻ اهڑن قصن ۽ كهاڻين جي اوٽ ۾ پـيـش كـيـو 

آهي جيكي ان دور ۾ مشهور ۽ مروج هئا ۽ سندس ٻولي پڻ عام عوام جي ٻولي آهـي، 

اها ٻي ڳالهه آهي ته وقت سان گڎ كي لفظ اڄ  گهٹ يا بنهه  نـٿـا اسـتـعـمـال ٿـيـن، ان 

 كري نوجوانن کي شاهه جي شاعري كي قدر اوکي محسوس ٿئي ٿي.

ــهــارَ! ــري،  الاِهـِـي تُ ــھــڑو  هَــٿِ  ك ــڑِي گَ ــھ  گِ

 ڄَنگَهه ڄَـركـي واتَ ۾  سِـسِـي کـي سـيـسـارَ؛

ـــس وارَ؛ ـــيَ ـــڑِه ـــڑَ ۾  لُ ـــيـــڑا چِـــكَ ۾، لُ  چُـــوڙا ٻِ

 لَکين چُهٹيسِ  لوهڻِـيُون، ٿيلهيُون ٿَـرَنـِئُـون ڌارَ؛

ــي.  ــڻِ ــھ ــدِي   سُ ــن ــي ــا  ٿِ ــاڱ ــزارَ، ڀ ــڇَ ه ــا مَ ــڑي  مِ

 1:7(سهڻي) 

 آيَـــلِ! ڍولِـــئـــي ســـاڻُ، اَچـــي تـــه جـــھـــيـــڑِيـــان؛

 لاتئيـن ڏِيـنـهـن گـھـڻـا، مـون کـي چـئـيِ  ٿـورڙا. 

 1:19(سامونڈي) 

 

 ��ب���:
ٻن شين کي كنهن خاص اثـر ۾ شـريـك “ تشبيهه جي لغوي معنيٰ يا مفهوم 

آهي، كنهن شي کي وڌيك چٹو كري بيان كـرڻ لا ان شـي جـي ٻـي ”  كرڻ 

كنهن وڌيك مروج ۽ سڃاپري شي سان ڀـيـٹ كـرڻ تشـبـيـهـه آهـي. شـاعـري ۾ 

” وانگـر“ يا ” جهڑو“،”جيئن“سهڻيون تشبيهون شاعري جو ملهه وڌايئين ٿيون. تشبيهه ۾ 

 لفظ كتب آندا وڃن ٿا.

“Smile: a figure of speech in which two things are compared in order 

to emphasize to a particular feature or quality they share. A simile 

differs from metaphor in being in explicit comparison, usually using 

the word “as” or “like”. (25) 

تشبيهه ۽ استعاري جو تعلق شاعري سـان اهـڑو آهـي، جـهـڑو بـارش جـو “ 

بيابان سان، جيئن كا ٺوٺ ۽ سكل ڌرتي ان وقـت تـائـيـن سـر سـبـز ۽ 

شاداب نه ٿيندي جيسيتائين ان مٿان وسكارو نه ٿئي. ۽ وسكارو ٿيـنـدي 

ئي اهو رڻ پٹ سونهن ۽ سوڀيا جو مثال بنجي وڃي، بلكل سـاڳـيـو مـثـال 

تشبيهه ۽ استعارو جو شاعري سان ٺهكي اچي ٿو. شاعري به ايسـيـتـائـيـن 

بلكل بيجان ۽ ٻسي رهندي، جيسيتايئن ان ۾ انهن ٻنـهـي صـنـعـتـن جـو 

مناسب استعمال ٿيل نه هوندو. گويا تشبيهه ۽ استعاري شاعري کـي حسـن 

۽ زندگي بخشيندڙ ٻه موتي آهن جن كڌجو استعمال ان جـي جـوت کـي 

 )26(” وڌيك جركائي ٿو.

 ڇَــپَــرِ جِــئَــن پَــھُــون، تـِـئَــن رِڻُ ڳِــجُــھــنِ رانـــئِــيــو؛

 وَنـِـكــا وَنـۡـكَـــنِ گَــڎِيـــا، ڊوڙِيــو ڏِيَـــنِ ڊَھُـــون؛

ــون.  ــدِيُ ــن ــو كَ ــگ ــان ــه ــرُ مَ ــي ــون، نِ ــنِ وَھُ ــايَ ــه  مُ

 6:2(كيڎارو)

 

ــجَ  ــٹــائــيــن گَ ــن پَ ــرِي ــونِــي، پِ  ؛جِــئــنگَــونِــي ۽ گُ

 جـي مَــنَ مـــجُــونـي، سـي كِــئَــن وَڃَــنِ وِسِــرِي؟  

 2:3(رپ) 

واضع كـرڻ لا تشـبـيـهـه وارن لـفـظـن  کيمٿين بيتن ۾ تشبيهه وارن لفظن 

 كيو ويو آهي. italicوغيره کي پاسيرو” وانگر“، ”جهڑو“، ”جيئن“

 

 ا���ئرو:
 کـي بـيـان كـرڻ لا استعارو معنيٰ  اڌارو وٺڻ، استعاري ۾ كـنـهـن شـي

، ” جـهـڑو“ ، ” جيئن“ كنهن ٻي شي جو سهارو ورتو ويندو آهي، پر هن ۾ تشبيهه وانگر 

وغيره جهڑا لفظ استعمال نٿا كجن، بلكـه سـوڌ اهـا شـي ان ئـي رنـگ ۾ ”  وانگر“ 

 كتب آڻجي ٿي، جنهن جي استعاري طور ٻي شي کي بيان كجي ٿو.

 (تشبيهه)” سهڻو آهي. جهڑو منهنجو محبوب گلاب جي گل“ مثال طور: 

 (استعارو) ” آهي. گلاب جو گلمنهنجو محبوب “                    

 انسائيكلو پيديا امريكانا ۾ استعاري جي هي وصف ڏنل آهي.

”Metaphor: A figure of speech that , presupposing a similarities of two 
or more things denote one of them by term properly or literally signifying 
the other, as if the where identical“. (27) 

يعني اها علامت جيكا هك شي کي ٻي شي جي مدد سان سڃاڻڻ ۾ مدد 

 كري، ۽ انهن جي خاصيتين آڌار انهن ۾ مشابهت پيدا كري.

شاهه جو رسالو ٻين صنعتن وانگر استعاري جي صنعت سـان پـڻ ٹـمـٹـار آهـي.  

شاهه صاحب پنهنجي عظيم ادراڪ ۽ ڏاهپ سان اهڑي خوبصورت ٻولي استعمال كـئـي  

 آهي، جنهن ۾ استعاري سميت سڀئي صنعتون پنهنجي معراج تي محسوس ٿين ٿيون. 

ــو! ــارَ ج ــه ــرُ ل ــھ ــج گَ ــڇ ــري، پُ ــداڻ ك ــان ــرُ س  سِ

 ڌَكن هـيـٺ ڌري، مـانَ گـڎيـنـئـي رُڪَ سـيـن! 

 3:13(يمن كلياڻ)                                                         
 

 محبّت جي مـيـدان ۾، سِـرَ جـو كـر مَ سـانـگُ؛

 سورِي سُپـيـرِيـن جـي، چَـڑهُ تـه ٿـئـيـن چـانـگُ؛

ــگ  ــان ــي ن ــق آه ــاڌَنِ کــي پــوي.عش ــر ک ــب  ، خ

 6:10(يمن كلياڻ)                                                         

 italicواضع كرڻ لا انهن کي پاسيـرو کيمٿين بيتن ۾ استعاري وارن لفظن 

 كيو ويو آهي.

 

:����� 
مان مراد اها صنـعـت ورتـي وئـي ”  تلميح“ جامع سنڌي لغات موجب صنعت 

آهي، جنهن هيٺ شعر ۾ كنهن آيت، حديث، حكايت، ڳالهـه، قصـي يـا كـنـهـن 

 )28واقعي ڏانهن اشارو كيو ويو هجي. (

هن صنعت ۾ شاعر پنهنجي شعر ۾ قرآن حكيم جي كا آيـت يـا نـبـي “ 

جي كنهن حديث يا كـنـهـن قصـي ڏانـهـن اشـرو كـنـدو صلى الله عليه وسلم  كريم

 )29” (آهي.

جڎهن ته اهڑي شعر کي پڻ صنعت تلميح ۾ شامل كري سگهجي ٿو جنهـن 

جي هك سٹ هكڑي ٻولي جي هجي ۽ ٻي سٹ كنهن ٻي ٻولي ۾ چيل هجي. شـاهـه 

جي شاعري صنعت تلميح جي سينگار سان سينگاريل آهي، هن اهڑيون ته تز آيـتـون 

، حديثون ۽ عربي چوڻيون كتب آنديون آهن جو گمان ٿـو ٿـئـي تـه ڀـٹـائـي ڄـڻ تـه 

كنهن قابل محقق وانگر پنهنجي شاعري کي حوالن جي مدد وڌيك موثر ۽ مـانـائـتـو 

 كيو آهي. صنعت تلميح جا كجهه بيت هت ڏجن ٿا.

ـــا؛  ـــم ـــنُ ـــي رَهَ ـــو ئ ـــي راهَ رَدِّ كـــري، س ـــو ئِ  س

 .ــــا ــــنۡ تَشَ ــــذِلُّ مَ ــــا، وَ تَ ــــنۡ تَشَ ــــزُّ مَ ــــعِ  وَ تُ

 3:5(كلياڻ)

 سـا سِـٹَ سـاريــائــون، اَلــف جــنــهــن جــي اَڳ ۾؛

ارَيـــنِ “   انِ پَـــرِ اُتـــائـــون؛ ” لاَ مَــقـــصُـــودَ فـِــي الــدَّ

 سَـڳَـــرُ سـوٺــائُــون، ٿـيــا رَسِـيــلا رحــمـانَ ســيــن.  

  5:16(يمن كلياڻ)
 

:����� 
جنس مان ورتل آهي، جنهن مان مراد آهي هكئي قسم، يا هـك ”  تجنيس“

 جهڑو.

 ”تجنيس: جنسوار كرڻ، جنس ۾ ورهائڻ، هكجهڑائي، مشابهت.“

شاعري جي اها صنعت جنهن ۾ مختلف هكجهڑايـن(آواز، لـکـت، مـعـنـيٰ 

وغيره) جي بنياد تي لفظن کي ترتيب ڏنو ويندو آهي. يعني لفظن جـو اهـڑو سـلـسـلـو 

كتب آڻجي جنهن ۾ كنهن نه كنهن بنياد تي كا هكجهڑائي هـجـي تـه ان کـي 

 تجنيس چيو ويندو.

 عام طور تجنيس کي چئن قسمن ۾ ورهايو ويو آهي.

i. تجنيس تام 

ii. تجنيس ناقص 

iii. تجنيس مركب 

iv. تجنيس حرفي 

 

 ����� �ئم:
معنيٰ مكمل يا پورو؛ شاعري ۾ جڎهن ٻه يا ٻن کان وڌيـك اهـڑا لـفـظ ”  تام“

كتب آندا وڃن، جن جو لکڻ توڙي پڑهڻ هكجهڑو هجي، پر معنيٰ مختلف يـا مـٹ 

 هجي ته ان کي تجنيس تام چئبو. ڀٹائي جي شاعري ۾ تجنيس تام گهٹ ملي ٿي.
 

، ســـاهَـــڑَ ڏِنِـــي ســـاهَ کـــي؛  جـــا هَـــڑَ اَنـــدَرِ جِـــيَّ

؛  ســا هَــڑَ ڇُــڑي نــه ســاهَ جِــي، ســا هَــڑَ ســاهَــڑَ رِيَّ

 ساهَڑَ مـيـڑِ، سَـمِـيـعَ! تـه سـا هَـڑَ ڇُـڑي سـاهَ جِـي. 

                 5:14(سهڻي)

 ����� �ئ��:
شاعري ۾ جڎهن ٻه يا ٻن کان وڌيك اهڑا لفظ استعمال كـيـا وڃـن، جـن ۾ 

هكجهڑا ۽ هك جيترا حرف هجن، پر انهن جي وچ۾ اعرابن جو فرق هجي تـه اهـڑي 

 شاعراڻي صنعت يا كاريگري کي تجنيس ناقص چيو ويندو.

ـــي وَرُ، ڏيـــرَنِ وَرُ وَڏو كَـــيـــو؛  وَرَ ۾ كـــونـــھ

ــرُ؛ ــنِ كــارَڻِ بَ ــوتَ ــرِي، ب ــك ــسِ نِ ــدِيَ ــن ــھــارِي  نِ

ــئــيــن!   ــرُ، مــتــان روهَ رَتـِـيُــون ٿِ  آڏو ٹَــكَــرَ ٹَ

 3:9(ديسي)

 شاهه جي رسالي ۾ تجنيس ناقص جا مثال پڻ گهٹ ملن ٿا.

 

 ����� ���ا:
هن صنعت جو لاڳاپو كلام ۾ مركب ۽ مفرد لفظن ۾ هـكـجـهـڑائـي سـان 

آهي. شاعري ۾ مركب ۽ مفرد لفظن جو اهڑو سـنـگـم پـيـش كـرڻ کـي تـجـنـيـس 

مركب چيو ويندو آهي، جنهن ۾ لفظن جي هكجهڑائي ته هجي پر انهـن مـان هـك 

لفظ مركب هجي ٻيو مفرد. سر سهڻي جو هي بيت تجنيس تام سـان گـڎ تـجـنـيـس 

 مركب جي دائري ۾ پڻ اچي ٿو.

، ســـاهَـــڑَ ڏِنِـــي ســـاهَ کـــي؛  جـــا هَـــڑَ اَنـــدَرِ جِـــيَّ

؛  ســا هَــڑَ ڇُــڑي نــه ســاهَ جِــي، ســا هَــڑَ ســاهَــڑَ رِيَّ

 ساهَڑَ مـيـڑِ، سَـمِـيـعَ! تـه سـا هَـڑَ ڇُـڑي سـاهَ جِـي.  

 5:14(سهڻي)

معني! ميهار يا محبوب؛ مركب آهي ته سا_هڑ يعني ” ساهڑ“هن بيت ۾ لفظ 

  مفرد آهي.” اُها هڑ“

 

:���� ����� 
تجنيس حرفي تحت كنهن به شعر ۾ هكجهڑن حرفـن سـان شـروع ٿـنـدڙ  

 لفظ  لڳاتار كتب آندا وڃن ٿا. 

جيكڎهن كنهن جملي يا مصرع ۾ ساڳئي حـرف سـان شـروع ٿـيـنـدڙ “ 

لفظن جو استعمال ٿئي ته اهڑي تكرار واري صنعت تـجـنـيـس حـرفـي يـا 

 )31” (خطي سڎبي.

جڎهن نثر توڙي نظم جي سٹا ۾ لفظ جو پهريون حرف ساڳيو هجي ۽ اهڑا “ 

لفظ اكثر هكٻئي جي پٺيان اچن ۽ هر هك لفظ پنهـنـجـي انـدر ڀـرپـور 

 )32” (معنيٰ رکندو هجي ته اهڑي ترتيب کي تجنيس حرفي چئبو آهي.

تجنيس حرفي جي كتب آڻڻ سان نه صرف شاعراڻين مهارتن جو پتـو پـوي 

ٿو بلكه ان سان شاعري ۾ پڻ تمام گهڻي سونهن ڀرجي ٿي، ڇاكاڻ تـه هـكـجـهـڑن 

 حرفن وارا لفظ ٻڌندڙ توڙي پڑهندڙ تي هك دلفريب اثر ڇڎين ٿا. 

مجموعي طور تي هن مقالي ۾ اسان فن، شاعري، شـاعـراڻـيـن تـركـيـبـن ۽ 

صنعتن تي بحث كيو آهي. اسان ان نتيجي تي پهـتـا آهـيـون تـه داخـلـي طـور تـي 

شاعري احساسن جي ٻولي آهي ۽ خارجي طور تي شاعري هك اهڑو فن آهي، جنهن ۾ 

لفظن جي ترتيب، خيالن جي ندرت، فكر جي اڏام، سوچ جون چارئي ڏسائون شامـل 

رهن ٿيون. يعني شاعري هك اهڑو فن آهي، جنهن جو بنيادي مقصد ته فن بذات خـود 

 آهي، پر ان ۾ جڎهن فكر ۽ فلسفي جون مختلف ڌارائون شامل ٿي وڃن ٿيون ته هي

فن جاودان بڻجي وڃي ٿو. بلكه شاعري ان وقت ٻولي جـي امـيـن بـڻـجـي وڃـي ٿـي 

جڎهن ان ۾ پنهنجي ثقافت، قدر، تاريخ ۽ جاگرافي اچي وڃي ٿـي. ان حـوالـي سـان 

سنڌي شاعري پاڻ ڀري آهي، ڇاكاڻ ته شاهه لطيف کان سچل سرمست تائين شـيـخ 

اياز کان امداد حسيني ويندي تاج بلوچ تائين سڀني شاعرن پنهنجي تاريخ، ثـقـافـت، 

 قدر ۽ جاگرافي بيان كئي آهي.

